
                             18-28 YOSHLI SPORTCHI TALABALARNING (YIGITLAR)  

ANTROPOMETRIK KO’RSATKICHLARI 

 

Yuldosheva R. J., Fayziyeva M. T., Qarshi davlat unversiteti  

Kalit  so‟zlar. Energiya almashinuvi, Rostomer, tibbiyot tarozisi, santimetrli lenta. 

  

Bugungi kunda sportchilarning ovqatlanishiga bo‟lgan talab juda yuqori bo‟lib, kutilgan 

natijalarga erishish, energiya almashinuvi, kuch-quvvatning barqarorligi muhim hisoblanadi. Sportchilar 

muntazam jismoniy mashg‟ulotlar bilan shug‟ullanganligi bois, ovqatlanish va energiya sarfi balansi bir-

biriga to‟g‟ri proporsional bo‟lishi kerak.  

O‟zbekiston Respublikasining janubiy hududlaridagi (Qashqadaryo viloyati misolida) sportchi 

talaba yigitlarning antropometrik ko‟rsatkichlarini aniqlash. 

Kuzatuvlarimiz Qarshi davlat universitetida tahsil oladigan 140 nafar 18-28 yoshli sportchi talaba 

yigitlar ustida olib borildi. Respondentlardagi ko‟rsatkichlar antropometrik ko‟rsatkichlar asosida 

o‟rganildi. Bunda asosan somatometrik ko‟rsatkichlar, jumladan, bo‟y uzunligi, tana vazni, ko‟krak qafasi 

aylanasi va bosh aylanasi o‟lchovlari olinib, ko‟rsatkichlar maxsus spetsifik, fiziologik jihozlar 

(Rostomer, tibbiyot tarozisi va santimetrli lenta) yordamida aniqlandi. 

Sportchi talaba (yigit)larning antropometrik ko‟rsatkichlaridan olingan natijalarga ko‟ra, 51 nafar 

18 yoshli respondentlarda bo‟y uzunligi o‟rtacha 1,71 sm ni, tana vazni esa o‟rtacha 68,09 sm ni tashkil 

etadi. Ko‟krak qafasi  ekskursiyasi esa o‟rtacha 6,35 sm bo‟lib, bosh aylanasi 54,66 sm ni tashkil etadi. 

Jami olingan natijalarni ko‟rib chiqadigan bo‟lsak, umumiy nisbatda quyidagicha sharhlash mumkin: 

18-28 yoshli respondentlardagi umumiy natijalarni maksimal va minimal miqdorga ko‟ra tahlil 

qiladigan bo‟lsak, eng yuqori bo’y uzunligidagi sportchi talaba yigitlar 26 yoshlilar orasida bo‟lib, bu 

ko‟rsatkich o‟rtacha 1,77 sm ga teng bo‟lsa, eng minimal bo‟y uzuznligi 23 yoshli sportchi yoshlarda 

ya‟ni 1,70 sm ga teng ekanligi kuzatildi. 

           18-28 yoshli respondentlardagi tana vazni esa maksimal qiymat 75 kg ga teng bo‟lib bu yosh 

nuqtai nazardan 23 yoshga to‟g‟ri keldi, eng minimal qiymat esa 66 kg ni tashkil etib 20 yoshlilar 

o‟rtasida uchrashi aniqlandi. 

18-28 yoshli respondentlardagi ko’krak qafasining ekskursiyasidagi maksimal va minimal 

ko‟rsatkichlar o‟rtacha 6,8:6 sm nisbatda mos holda 19, 20, 26:27 yoshlarga teng bo‟ladi. 

18-28 yoshdagi sportchi talaba yigitlarning bosh aylanasi ko‟rsatkichlari maksimal va minimal 

qiymatda 60,3:54,5 sm ga teng bo‟lib, mos holda 22:27 yoshga teng bo‟ladi. 

Sportchi talabalarning (yigitlar misolida) antropometrik ko‟rsatkichlari ularning ovqatlanish 

taomiliga, jismoniy faolligiga hamda genetik xususiyatlariga bog‟liq. Olingan natijalar davomli bo‟lib, 

ular mavsumga ko‟ra qayta tekshiriladi. 

